
Útdráttur  

Verkefni þetta er BA ritgerð í þroskaþjálfafræðum sem byggir á eigindlegum  

rannsóknaraðferðum Tekin voru viðtöl við grunnskólanemendur sem fjölluðu um 

þátttöku þeirra í félagsmiðstöð og viðhorfum þeirra og upplifun á viðhorfum 

samnemenda sinna á þátttöku fatlaðra ungmenna í félagsmiðstöðinni. 

Viðmælendur voru átta ófötluð ungmenni og skiptust  þeir í fjóra hópa. Í hópunum 

voru tveir og tveir saman, tveir hópar úr 10. bekk og tveir úr 9. bekk.  Þetta voru  

nemendur úr einni félagsmiðstöð. Í viðtölunum koma fram helstu skoðanir þeirra 

um þátttöku fatlaðra ungmenna, viðhorf sem beinast að þeim og þær hindranir 

sem  koma í veg fyrir þátttöku þeirra. 

 Þeir þættir sem stuðla að þátttöku fatlaðra ungmenna til tómstunda ásamt 

þeim lögum og réttindum er þeir hafa, eru hafðir að leiðarljósi í byrjun 

ritgerðarinnar. Almenn umfjöllun um starf félagsmiðstöðva, hugmyndafræði og 

stefnur þess er einnig að finna, ásamt fræðilegum bakgrunni  og stuttri umfjöllun 

um þróunarverkefni sem ég vann á vorönn 2013 sem styður við umfjöllunarefni 

ritgerðarinnar. Niðurstöður viðtalanna láta í ljós að félagatengsl virðast skipta 

sköpum til þátttöku við félagsmiðstöðina og að hópastörf, með áherslu á 

félagsþroskann, geta verið lykilþáttur til  að efla félagsleg tengsl og 

samskiptafærni.  

Formáli  

Þetta er 10 eininga verkefni til BA prófs í Þroskaþjálfafræðum við Háskóla 

Íslands á vorönn 2013.  

 

  Leiðbeinandi minn við þetta verkefni var Vilborg Jóhannsdóttir, lektor í 

fötlunar- og þroskaþjálfafræðum við Háskóla Íslands. Hún fær allar mínar bestu 

þakkir fyrir góða leiðsögn og stuðning í verkefninu. Einnig vil ég þakka 

viðmælendum mínum og starfsfólki félagsmiðstöðvarinnar sem ritgerðin er byggð 

á. Þau gáfu sér tíma til viðtals við mig og sýndu verkefninu áhuga. Viðtöl voru 

tekin við grunnskólanemendur, en í félagsmiðstöðinni þeirra til að heyra  skoðanir 

þeirra og viðhorf varðandi þátttöku fatlaðra ungmenna í félagsmiðstöðvarstarfinu. 

Val mitt á þessu verkefni var  að gera grein fyrir  því að mikilvægt er að fötluð 

börn hljóti sömu tækifæri til þátttöku til almennra félagsmiðstöðvastarfa. 

Inngangur 

Í lögum stendur að einstaklingar með fötlun eigi jafnan rétt á við aðra borgara til 

þess að lifa venjubundnu lífi í samfélaginu. Kemur skýrt fram í lögum um málefni 

fatlaðra nr. 59/1992 að tryggja eigi jafnrétti, lífskjör og skilyrði einstaklinga með 

fötlun til lífs við aðra í þjóðfélaginu. Með jafnri þátttöku  er einnig átt við á sviði 

tómstunda- og félagsmála. Félagsmiðstöðvastarf  heyrir undir tómstundir og eru 

félagsmiðstöðvar þekkt fyrirbæri undir skóla- og frístundarsviði (verður hér eftir 

kallað SFS). 

  Félagsmiðstöðvar eru að finna í grunnskólum eða nálægu umhverfi hans í 

allri Reykjavík. Þær eru jafnan ætlaðar ungmennum sem sækja 5. – 10. bekk. 

Starfinu er þó skipt upp á milli miðstigs og unglingastigs og fer starfið fram  á 

kvöldin fyrir síðarnefndna stigið (Reykjavíkurborg, e.d.). Umfjöllunarefni 

ritgerðarinnar snýr að unglingastiginu.   

 

  Þegar  börn komast á unglingsaldurinn tekur oft við viðkvæmur tími og 

þykir þeim þau oft vera mjög berskjölduð gagnvart  samfélaginu. Öll möguleg 

frávik í hegðun eða útliti fer að skipta meira máli en áður og harðari  gagnrýni 

tekur að myndast gagnvart þeim. Fatlanir fara að verða meira áberandi fyrir þeim 

og viðhorfin fara að taka á sig sterkari mynd. Viðhorfin geta svo haft áhrif á 

umgengni þeirra meðal fatlaðs fólks (María Jónsdóttir, 2008).  

 

  Reynsla mín í málefnum fatlaðs fólks kemur aðallega frá fyrri störfum og á 

vettvangi sem ég sótti á vorönn 2013. Mín lengsta starfsreynsla er í 

frístundaklúbbi fyrir fötluð börn og unglinga,  sem gaf mér þekkingu til ýmissa 

tómstundatilboða. Vettvangsnámið mitt fór einnig fram í frístundaklúbbi en þó í 

öðru sveitarfélagi en ég var áður að vinna á. Með þróunarverkefni sem ég vann á 

vettvangi öðlaðist ég reynslu varðandi áhrif ungmenna á hvort annað og hvernig 

hægt er að nýta þessi áhrif til þess að vinna með félagsþroska þeirra, þar sem þau 

læra hvert af öðru.   

  Áhugi minn að þessu verkefni kviknaði þegar ég starfaði í fyrrumgreinda 

frístundaklúbbi sem er fyrir fötluð ungmenni á aldrinum 10-16 ára.  Þar sækja þau 

ungmenni almenna grunnskóla og taka þar af leiðandi þátt í almennu félagsstarfi í 

félagsmiðstöðvum skólanna. Eitt af hlutverkum mínum í starfinu var að fylgja 



7 
 

þeim sem komin voru á unglingastig á kvöldopnanir í félagsmiðstöðvarnar til þess 

að veita þeim þann stuðning sem þau þurftu á að halda.  

   

  Haustið 2012 áttu sér stað breytingar í skólum í Grafarvogi og voru 

unglingadeildir í þremur skólum færðar yfir í einn og tilheyrðu því öll ungmenni 

þessara deilda einnig undir eina félagsmiðstöð. Í einum af þessum skólum var 

einhverfudeild sem  færðist yfir í þennan sameinaða skóla. Kveikjan að þessu 

verkefni varð til við þessa breytingu  þar sem ég fór að taka eftir mismunandi 

viðhorfum meðal þeirra einstaklinga sem áður höfðu verið með fötluðum 

einstaklingum í skóla og félagsmiðstöð og þeim sem höfðu enga reynslu af því.   

   

  Í ljósi þessa verður þetta verkefni byggt á viðtölum sem byggð voru á  

viðhorfum sem ófötluð ungmenni mynda sér gagnvart fötluðum ungmennum. 

Farið verður yfir það hvernig hægt sé að bæta viðhorfin til þess að gera 

félagsmiðstöðvarstarf enn aðgengilegra fyrir fötluð ungmenni í almennum 

félagsmiðstöðvum. 

   

  Meginmarkmið mitt með þessu verkefni er að komast að því hvað geti haft 

áhrif á viðhorf ungmenna, sem sækja félagsmiðstöðvar, gagnvart fötluðum 

ungmennum og hvernig hægt sé að bæta úr þeim til þess að gera 

félagsmiðstöðvarstarf fatlaðra ungmenna aðgengilegra í almennum 

félagsmiðstöðvum. Ég mun leitast eftir svörum með því að taka  viðtöl við ófötluð 

ungmenni sem búa yfir þeirri  reynslu að hafa umgengist fatlaða einstaklinga í 

félagsmiðstöð áður og við þau sem ekki hafa slíka reynslu.  

 

  Ég mun leita svara með því að leggja viðtölin fyrir fjóra rýnihópa, tvo úr 

níunda bekk og tvo úr tíunda bekk. Hver hópur mun hafa tvo ófatlaða einstaklinga 

sem koma úr  sitthvorri félagsmiðstöðinni. Undimarkmiðin mín eru þau að dýpka 

skilning minn á þeim undirstöðuatriðum sem búa að réttindum fatlaðs fólks til 

tómstunda, félagsmiðstöðvastarfi Reykjavíkurborgar og ígrunda þann fræðilega 

bakgrunn sem býr að baki. 

Undirmarkmið mín munu því birtast í svörum við eftirtöldum spurningum: 

 

 Hvað kveða lög og reglugerðir ásamt málefni fatlaðs fólk um réttindi 

þeirra til þátttöku í tómstundum? 

 Hver er megin tilgangur félagssmiðstöðvastarfs Reykjavíkurborgar og á 

hvaða hugmyndafræði byggir það? 

 Hvaða fræðilegi bakgrunnur liggur á bakvið hugtakið  „tómstundir“ og 

hvert er mikilvægi þess? 

 Hvað segja ófatlaðir unglingar um þátttöku fatlaðra unglinga í 

félagsmiðstöðvum? 

 

  Til þess að svara þessum spurningum mun ég fjalla um lög og 

réttindamálefni fatlaðs fólks. Einnig mun ég kynna mér þau réttindi sem 

barnasáttmáli sameinuðu þjóðanna setur fram ásamt sáttmála sameinuðu þjóðanna 

um réttindi fatlaðs fólks   

  Í kafla tvö verður fjallað um félagsmiðstöðvarstarf í Reykjavíkurborgog og 

sett fram sú hugmyndafræði sem unnin er eftir ásamt því að skyggnast yfir 

hópastarfsemi og að lokum verða unglingsárin tekin fyrir.  

  Í kafla þrjú verður farið í fræðilegan bakgrunn sem skiptir starfinu í 

félagsmiðstöðvunum máli og einnig stutt umfjöllun um þróunarverkefni sem ég 

vann á vorönn 2013. Fjórði og fimmti kafli munu síðan skiptast í framkvæmd 

rannsóknar sem byggist á viðtölunum ásamt niðurstöðum þeirra. 

 

    

 

 

1. Málefni fatlaðs fólks 

 

Í þessum kafla er leitast eftir þeim undirstöðu atriðum  er gilda í málefnum fatlaðs 

fólks.  Skoðuð verða lög, réttindi og sáttmálar sem hafa verið gerðir er varðar 

fatlað fólk og sérstaklega horft á þau réttindi er staðfesta hinn jafna rétt fatlaðs 

fólks til þátttöku í tómstundum. 

 

1.2 Lög um málefni fatlaðs fólks 

Lög um breytingu á lögum  nr. 59/1992, um málefni fatlaðra, með síðari 

breytingum. 

Í fyrstu og annarri grein laga  um málefni fatlaðra segir að fatlað fólk eigi að njóta 

jafnréttis og sömu lífkjara til jafns við aðra í samfélaginu. Hvort sem einstaklingar 

séu með andlega eða líkamlega fötlun eiga þeir rétt á þjónustu og stuðning við 

hæfi samkvæmt þessum lögum. Sveitarfélögin hafa það sér í höndum að þessu sé 

framfylgt og einnig að það sé skipulögð og fræmkvæmd gæða þjónusta fyrir fatlað 

fólk (Alþingi, 2010). Fyrsta og önnur grein vísa til markmiðs og skilgreiningu 

laganna. 

 

  Í 7. gr laganna segir að fatlað fólk eigi rétt á allri almennri þjónustu ríkis 

og sveitarfélaga.  Fötluðu fólki á ávallt að vera veitt þjónusta samkvæmt 

almennum lögum á sviði menntunar og heilbrigðis- og félagsþjónustu sama hve 

mikla þjónustuþörf einstaklingurinn þarfnast. 

 

  Í 8. gr er miðast við að fatlað fólk fái þá stoðþjónustu sem það 

þarfnast.Fatlað fólk skal fá veitta þjónustu sem gerir þeim kleift á að lifa og starfa 

í eðlilegu samfélagi við aðra. Stoðþjónustan á að miðast við þær þarfir sem 

einstaklingurinn þarfnast hverju sinni. Þriðji liður greinarinnar fjallar um þær 

þarfir sem fatlað fólk þarfnast fyrir sálfræðiþjónustu, ráðgjöf, félagslegan stuðning 

og félagslegt samneyti, þar með talið að njóta tómstunda og menningarlífs. 

  

 

 

1.3 Barnasáttmáli Sameinuðu þjóðanna 

Barnasáttmáli sameinuðu þjóðanna var samþykktur á Allsherjarþingi Sameinuðu 

þjóðanna 20. nóvember 1989. Á Íslandi var hann svo undirritaður 26. janúar árið 

1990 og síðar fullgiltur 28. október árið 1992.  Samningurinn öðlaðist síðar 

sittgildi hérlendis þann 27. nóvember 1992. Samningurinn var svo loks lögfestur 

hérlendis þann 20. febrúar 2013.  

   

   Eins og segir í inngangi sáttmálans á hver maður að geta krafist réttinda 

og frelsis án nokkurs greinarmunar. Strax í 2. gr. kemur svo aftur fram að öll börn 

skulu hljóta sömu virðingar og tryggingu innan lögsögu sinnar. Engin mismunun á 

að eiga sér stað að nokkuru leyti hvort sem um ræðir kynþátt, litarhátt, kynferði, 

trúarbragð, stjórnmálaskoðun eðaaðrar skoðanir, uppruna  með tilliti til þjóðernis, 

þjóðhátta eða félagslegra stöðu, eigna, fötlunar, ætternis eða annarra aðstæðna 

þess eða foreldris þess eða lögráðamanns.   

 

  Í 23. gr. er komið inn á reglugerð er varðar fötluð börn, hvort sem andlega 

eða líkamlega fötlun sé að ræða. Börnin eiga að fá að njóta lífsins til hins fulls 

með virðingu og eiga að fá að geta verið virkir þátttakendur í samfélaginu. Ásamt 

menntun, þjálfun, heilbrigðisþjónustu ogendurhæfingu starfsundirbúnings er  

möguleikinn til tómstundaiðju nefndur sem börnin eiga að hafa greiðan aðgang 

að. Með þessum möguleikum er horft á þær leiðir sem stuðla hvað mest að 

félagslegri aðlögun og þroska barnanna.   

   

  Í 31. gr. er komið inn á rétt allra barna til hvíldar og tómstunda. Öll börn 

eiga að hafa þann rétt að geta stundað leiki og skemmtanir við þeirra aldurshæfi 

og getað tekið þátt í menningarlífi og listum að frjálsum vilja. Virðing á rétti 

barna að þessum málefnum skulu aðildaríkin stuðla að og hvetja þau áfram til 

þess að taka fullan þátt í menningar- og listalífi. Hér er tekið fram að jöfn tækifæri 

séu veitt til þessa að stunda menningarlíf, listir og tómstundaiðju.  

 

 

1.4 Samningur um réttindi fatlaðs fólks 

Réttindi fatlaðs fólks hafa verið viðurkennd með staðfestingu á sáttmála 

sameinuðu þjóðanna  og lögum um réttindagæslu . Samningur Sameinuðu 

þjóðanna um réttindi fatlaðs fólks, sem hér eftir verður kallaður SSÞ, er 

mannréttindasáttmáli. Samningur þessi var undirritaður fyrir Íslands hönd árið 

http://www.velferdarraduneyti.is/utgefid-efni/utgafa/nr/3496
http://www.velferdarraduneyti.is/utgefid-efni/utgafa/nr/3496

2007 sem þótti mikið gleðiefni þar sem hann staðfestir þau grunngildi um að 

virðing sé borin fyrir þeim mannlega margbreytileika sem býr í hverju samfélagi 

og þeim gildum að hver mannvera eigi að hafa sömu tækifæri og aðrir.  Þar að 

leiðandi sé bann við mismunun og að hver einstaklingur hafi  sjálfsákvörðunarétt 

(Velferðarráðuneytið, e.d.). 

  Enn á eftir að innleiða og lögfesta hann hér á landi en til stendur að 

fullgilda hann og var því skipuð nefnd í febrúar 2008 af þáverandi félags- og 

tryggingarmálaráðherra sem átti að kanna hvort lög og reglugerðir á Íslandi 

uppfylltu þær kröfur sem lagðar eru á þau ríki sem hyggjast fullgilda samninginn 

(Guðrún Halla Daníelsdóttir, 2010).   

   

  Sjálfsákvörðunarréttur er lykilhugtak þegar kemur að málefnum fatlaðs 

fólks. Spurning liggur þó um hvort það hafi ratað inn í þau mannréttindaákvæði 

sem ríkja í hverju samfélagi í dag og gegnir veigamiklu hlutverki  sem ein af 

undirstöðum þess. Hvort sú vernd sé yfir því hvort að menn njóti fulls valds yfir 

sjálfum sér, líkama sínum og sál og frelsi til þess að taka sínar eigin ákvarðanir 

um sjálfan sig sé til staðar (Guðrún Halla Daníelsdóttir, 2010).    

   

  Í SSÞ má sjá vernd gagnvart þessum rétt í nokkrum greinum hans. Í 

formálsorðum hans koma fram þau gildi um sjálfræði og sjálfstæði sem 

einstaklingar skulu hljóta og felst þar með það frelsi einstaklinga til að taka eigin 

ákvarðanir. Strax aftur í 3. gr er kveðið á um fyrrumgreint frelsi sem og að fatlað 

fólk eigi að geta tekið fullan og virkan þátt í samfélaginu án aðgreiningar.   

  Í 7.gr. er sérstaklega fjallað um fötluð börn og að aðildarríkin passa upp á 

að réttindi þeirra skulu  til fulls metin. Mannréttindi og mannfrelsi eru jöfn öllum 

börnum.  Ávallt skal huga að því sem snertir barnið og hvað sé því fyrir bestu.  

Börn eiga að hafa þann rétt að geta látið skoðanir sínar óhindrað í ljós um þau mál 

sem varðar þau og sjónarmið þeirra tekin marktæk miðað við þroska  þeirra og 

aldur. 

   

  Í 12. grein er fjallað um réttarstöðu til jafns við alla. Aðildaríkin árétti sér 

að sé viðurkennt alls staðar og að fatlað fólk njóti gerhæfis til jafns við aðra. 

Viðeigandi ráðstafanir skulu vera gerðar til þess að fatlað fólk geti leitað eftir 

aðstoð sem það þarfnast þegar þau nýta gerhæfi sitt. 

   

  19. grein fjallar um að lifa sjálfstæðu lífi og án aðgreiningar í samfélaginu. 

Jafnréttur  allra til þess að lifa í samfélaginu sé viðurkenndur og sá réttur til þess 

að velja og hafna sé fötluðu fólki til jafns við aðra . Árangursríkar og viðeigandi 

ráðstafanir skulu gerðar til þess að fatlað fólk njóti þessa réttar til fulls og 

ráðstafanir til þess að stuðla að fullri þátttöku fatlaðs fólks í samfélaginu án 

aðgreingar eiga einnig að vera gerðar. 

 

  Í 30. grein er komið inn á þátttöku í menningarlífi, tómstunda-, frístunda- 

og íþróttastarfi. Aðildaríkjunum ber að viðurkenna þann rétt að fatlað fólk fái að 

taka þátt, til jafns við aðra, í menningarlífi. Eftirfarandi ráðstafanir skulu gerðar til 

þess að fatlað fólk fái því uppfyllt: aðgangur að menningarefni í aðgengilegri 

framsetningu, aðgangur að sjónvarpsdagskrám, kvikmyndum, leikhúsi og öðrum 

athöfnum á sviði menningar, í aðgengilegri framsetningu og aðgangur að stöðum  

sem flutningur menningarefnis eða þjónustu á sviði menningar fer fram.  

  Samkvæmt greininni  ber aðildarríkjum einnig að gera viðeigandi 

ráðstafanir til þess að fatlað fólk fái tækifæri til að þroska og nota sköpunargáfu 

sína og listræna og vitsmunalega getu. 

  Gerðar skulu viðeigandi ráðstafanir til þess að fatlað fólk eigi jafnan rétt til 

þátttöku í tómstunda-, frístunda- og íþróttastarfi og er það gert vegna eftirfarandi 

þátta:  

a) til þess að hvetja til og stuðla að þátttöku fatlaðs fólks, eins og frekast er 

unnt, í algengu íþróttastarfi á öllum stigum . 

b) til þess að tryggja fötluðu fólki tækifæri til þess að skipuleggja, þróa og taka 

þátt í íþrótta- og tómstundastarfi fyrir fatlað fólk og örva framboð á 

viðeigandi tilsögn, þjálfun og fé. 

c) til þess að tryggja fötluðu fólki aðgang að stöðum þar sem íþrótta- og 

tómstundastarf fer fram og ferðamannastöðum. 

d) til þess að tryggja fötluðum börnum aðgang að leikjum og tómstunda- og 

frístunda- og íþróttastarfi, meðal annars innan skólakerfisins. 

e) til þess að tryggja fötluðu fólki aðgang að þjónustu þeirra sem annast 

skipulagningu tómstundastarfs, ferðamennsku og frístunda- og íþróttastarfs. 

1.5 Samantekt 

Líkt og kemur fram í byrjunarorðum þessa kafla var leitast eftir þeim lögum er 

staðfesta að jafn réttur allra sé lögbundinn og að mismunun sé bönnuð. Svör við 

spurningunni um hvað lög og reglugerðir  ásamt málefnum fatlaðs fólks um 

réttindi til þátttöku í tómstundum er svarað hér þar sem stiklað er yfir þau atriði 

sem varða jöfn réttindi og réttindi til þátttöku til tómstunda.  

 

  Fram kemur í lögum um málefni fatlaðs fólks að þjónusta og stuðningur 

við hæfi skuli vera veittur ef til þess þarf, alveg sama hve mikinn stuðning ber á. 

Barnasáttmálinn kveður á hið sama og telur fram að engin mismunun eigi að vera 

í samfélaginu. Fötluð börn eigi að geta notið lífsins til fulls samanborið við önnur 

börn og eiga að geta verið virkir þátttakendur í samfélaginu. Samningur 

sameinuðu þjóðanna staðfestir réttindi fatlaðs fólks og ber vernd um 

sjálfsákvörðunarrétt. Réttarstaða til jafns við aðra, sjálfstætt líf og jöfn tækifæri til 

þátttöku í menningarlífi, tómstunda-, frístunda- og íþróttastarfi eru tilgreind í 

samningnum. 

 

  Samkvæmt lögum og sáttmálum eiga öll börn að geta notið sín til fulls í 

tómstundum og eiga greiða leið til þátttöku. Fötluð börn eiga engu síður sama rétt  

og því ættu hindranir ekki að verða í vegi fyrir þeim. Þó á enn eftir að lögfesta 

sáttmála sameinuðu þjóðanna um réttindi fatlaðs fólks en barnasáttmálinn hefur 

verið lögfestur og því eiga þessi orð að standa. 

 

2. Félagsmiðstöðvastarf í Reykjavík 

Í þessum kafla verður leitast eftir svörum við hvernig starfið fer fram í 

félagsmiðstöðvum Reykjavíkurborgar, hver sé megin tilgangur starfsins og hver 

sé hugmyndafræðin á bakvið það. Stutt umfjöllun um unglingsárin er einnig í 

kaflanum til þess að dýpka skilning á þeim aldurshópi sem eiga rétt á að sækja 

félagsmiðstöðvarnar og hvað sé að gerast á stigi þroskans á þessum árum. 

2.1 Almennt um starf félagsmiðstöðva í Reykjavík 

Í Reykjavíkurborg eru sértæk störf sem eru í boði fyrir aldurinn 13-16 ára og fer 

það fram í félagsmiðstöðvum víða um borgina. Mikilvægi starfsins er fyrst og 

fremst að koma til móts við þær þarfir sem unglingar hafa og að bjóða upp á 

fjölbreytilegt frítímastarf og samverutíma fyrir fólk  á þessum aldri 

(Reykjavikurborg, e.d.).  

 

  Félagsmiðstöð er staður fyrir unglinga til þess að geta komið saman á 

sínum frítíma, hitt aðra unglinga og átt við þá samræður og tekið þátt í 

fjölbreyttum frístundartilboðum sem þær bjóða upp á. Fyrst og fremst er að þær 

bjóði upp á opin tilboð þar sem unglingarnir eigi val um hvað þeir vilji aðhafast 

og ekki sé gerð krafa á þau um hve virk eða hve oft þau mæta til þess að teljast 

gjaldgeng í starfið. Eitt af hlutverkum félagsmiðstöðva er að byggja upp 

sjálfsmynd unglinga, virkja þá til þátttöku í starfinu sem fer þar fram ásamt því 

sem fer fram í samfélaginu, styðja þá til aukins þroska auk þess að koma til móts 

við þarfir þeirra og áhugasvið. Einnig ber þeim að bera kennsl á þá sem þurfa á 

sérstökum stuðning og úrræðum að halda (Hulda Valdís Valdimarsdóttir, 2010).  

 

   Hugmyndin um félagsmiðstöð kom hingað til lands um árið 1940 en tók 

það um 15 ár að koma henni til framkvæmdar. Fyrsta félagsmiðstöðin 

hérlendishóf starfsemi sína árið 1957 og var það Tómstundaheimilið á Lindargötu 

50. Hugmyndirnar bárust hingað til lands frá nágrannalöndunum Danmörku og 

Svíþjóð, en þar voru svo kallaðar hverfismiðstöðvar fyrst starfræktar árið 1912.  

Forveri þeirra var í Englandi en þar voru þær stofnaðar fyrst árið 1884. Talið er að 

fyrsta félagsmiðstöðin hafi svo litið dagsins ljós árið 1936 í Gautaborg í Svíþjóð 

og heitir sú félagsmiðstöð Gamelstadens ungdomsgård og hefur hún verið 

starfandi síðan þá (Árni Guðmundsson, 2007). 

  Þrátt fyrir miklar breytingar í gegnum tíðina á starfsemi félagsmiðstöðva 

hafa þær ávallt þau markmið að halda uppi fyrirbyggjandi starfi fyrir unglinga . 

Með fyrirbyggjandi starfi á að koma í veg fyrir að unglingar týnist á villubraut og 

einnig að vekja til máls ýmsar forvarnir á velferðarmálum æskufólks og 

hugsanlegum úrbótum. Unnið er meðal annars að forvörnum gegn ofbeldi, 

vímuefnum, félagslegri einangrun, einelti og fordómum  (Árni Guðmundsson, 

2007). Í dag starfa þær undir æskulýðsstarfi á vegum Skóla- og frístundaráðs 

Reykjavíkur og kemur þar fram að félagsmiðstöðvar eigi að stuðla að örvun 

félagsþroska og jákvæðum samskiptum á meðal ungmenna (Reykjavikurborg, 

e.d.).    

  Félagsmiðstöðvar hafa einnig ákveðið uppeldisgildi er varðar ungmennin 

og að mati Árna Guðmundssonar (2007) eru þær staður til þess að mannast, að 

verða mennskur. Einnig tekur  hann svo til orða:  

 

„Með virkri þátttöku í þeim fjölmörgu verkefnum og viðfangsefnum er felast í starfsemi 

félagsmiðstöðvarinnar öðlast ungmennin aukna félagslega hæfni, þroska og jákvæða 

sjálfsmynd“. 

 

 Á heimasíðu Reykjavíkurborgar undir liðnum faglegt starf er að finna texta 

um frístundastarf fyrir 13-16 ára. Kemur þar ítarlega fram hvað sé í boði fyrir 

þennan aldurshóp í félagsmiðstöðvum borgarinnar. Þær eru mikilvægur vettvangur 

fyrir ófélagsbundna einstaklinga þar sem meðal annars eru í boði hópastörf sem 

hafa sýnt sig vera góður vettvangur til þess að þjálfa samskiptahæfni meðal 

jafningja og fullorðna. Einnig veitir þetta einstaklingum tækifæri á að öðlast færni 

og þroska með sér hópvitund. Hópastörf hafa einnig sýnt fram á að hægt sé að 

mynda persónulegri tengsl, skapa betri tækifæri fyrir beina og óbeina fræðslu og 

umfjöllun og fræða um ýmis málefni, til dæmis kynlíf, fordóma, einelti og fleira 

(Reykjavikurborg, e.d.). 

 

 

2.2 Hugmyndafræði og stefnur 

Hugmyndafræði um barna- og unglingalýðræði er sú hugmyndafræði sem 

félagsmiðstöðvarstarf byggir á, sem stuðlar að því að börnin og unglingarnir hafi 

áhrif á starfið sem þar fer fram. Í hverri félagsmiðstöð er barna- og unglingaráð 

með það hlutverk í höndum sér að virkja sem flesta til þátttöku í starfinu, standa 

fyrir fjölbreyttri dagskrá ásamt því að skipuleggja það. Þessir einstaklingar eru 

fyrirmynd annarra,  passa upp á og vernda hagsmuni og velferð barna og unglinga 

sem tilheyra félagsmiðstöðinni. 

  

  Félagsmiðstöðvarnarstarfaí samræmi við 31. grein Barnasáttmála 

Sameinuðu þjóðanna sem kveður á um að börn eigi rétt á leik, hvíld og frístundum 

og til menningarlegra og listrænna starfa í samræmi við aldur og þroska. Einnig 

starfa þær samkvæmt starfsskrá skrifstofu tómstundamála sem kom út árið 2007. 

En þar er lögð hve mest áhersla á að þjálfa samskiptafærni, styrkja sjálfsmyndina, 

efla samfélagslega virkni og þátttöku og bæta félagsfærni 

 

  Í starfsemi félagsmiðstöðvanna er mikið lagt upp úr afþreyingar-, 

menntunar- og forvarnargildum. Þau afþreyingargildi sem félagsleg virkni, frjáls 

leikur og sköpun hefur að færa er forvarnar- og menntunargildi einnig til staðar 

hjá þessum þáttum. Reynslunám, þátttaka og upplifun unglingsins skapast á 

þessum vettvangi og er uppspretta námstækifæra (Reykjavíkurborg, e.d.). 

 

2.3 Kenningar um félagsmótun 

Samkvæmt Árna Guðmundssyni (2007) og Huldu Valdísi Valdimarsdóttur (2010) 

leggja kenningar um félagsmótun grunninn að starfi félagsmiðstöðva. Þau eiga 

það sameiginlegt að lýsa tengslum við starfið í félagsmiðstöðvum varðandi 

félagsmótun við kenningar þeirra George Herbert Mead, John Dewey og Arne 

Sjölund. Hulda nefnir kenningar Mead um þroska einstaklingsins og nám, en það 

væri félagslegt ferli sem ætti sér stað í gegnum samskipti við aðra einstaklinga. 

Einnig kemur fram að Mead hafi sett fram þá kenningu að einstaklingurinn verði 

að félagsveru með því að eiga í samskiptum og að sjálfið myndist í samskiptum 

við umhverfið. Árni fjallar einnig um Mead og kemur fram að Mead hafi talið 

sjálfið vera eitthvað sem þróast með einstaklingunum, það sé ekki líffræðilegt 

fyrirbrigði.  Sjálfið vex og dafnar við félagsleg samskipti.  

   John Dewey hafði einnig ákveðnar hugmyndir um félagsmótun og var 

hann einn af samstarfsmönnum G.H. Mead. Fyrrgreindu íslensku fræðimennirnir 

koma bæði inn á kenningar hans í sinni umfjöllun um félagsmótun. Hann setti 

fram þá kenningu um „learning by doing“, með því að vera virkur þátttakandi og 

skapandi læri maður (Árni Guðmundsson, 2007). Hið félagslega ferli felist í 

athöfnum og lærdóm einstaklinganna og að allt sem að þeir gera séu ávallt ferli 

þar sem samskipti og tengsl við aðra einstaklinga á sér stað. Að hans mati lærum 

við með því að prófa okkur áfram, gera mistök og læra af þeim (Hulda Valdís 

Valdimarsdóttir, 2010). 

  Arne Sjölund fjallar um í kenningum sínum  hve mikil áhrif 

jafningjahópurinn hefur á unglinginn og skoðun hans. Hann lagði fram 

grundvallaratriði sem notast er við í félagsmiðstöðvum í dag og eru þau 

eftirfarandi: mikilvægi hópsins fyrir hegðun einstaklinga, hópþrýstingur, hvernig 

hópar myndast, formgerð hópa, stöðu einstaklinga í hóp og foringja og leiðtoga í 

hópum (Árni Guðmundsson, 2007; Hulda Valdís Valdimarsdóttir, 2010). 

 

2.4 Siðareglur  

Starfsfólk sem vinnur í frítímaþjónustu fer eftir siðareglum félags fagfólks í 

frítímaþjónustu sem samþykktar voru á aðalfundi félagsins þann 28. maí 2009. 

Það fólk sem starfar fyrir Reykjavíkurborg í þess konar þjónustu gengst einnig 

undir siðarreglur starfsmanna Reykjavíkurborgar (Hulda Valdís Valdimarsdóttir, 

munnleg heimild, 2013).  

 

  Í siðreglum fagfélagsins, starfsfólks í frímtímaþjónustu, er haft það að 

leiðarljósi að bera virðingu fyrir manngildi og sérstöðu hvers einstaklings og trú á  

getu hans til að nýta hæfileika sína til fulls. Siðareglurnar eru tíu talsins, lögð er 

áhersla á jöfn tækifæri til innihaldsríkra frítíma og að fagfólk beri virðingu fyrir 

skoðunum, lífi og réttindum einstaklinga. 

 

  Siðareglur starfsmanna Reykjavíkurborgar voru samþykktar í borgarráði 

þann 22. október 2009. Almennar starfskyldur eru meðal annarra sem hafa í heiðri 

þær grundvallareglur að góð stjórnsýsla  í starfi sínu gætir þess að lögmæt og 

málefnaleg sjónarmiðum ráði för í starfseminni. Með þessum starfshætti gæta 

starfsmenn þess að mismuna ekki borgurum á grundvelli fötlunar, þjóðernis, 

kynþáttar, kynferðis, kynhneigðar, trúarbragða, stjórnmálaskoðana eða 

samfélagslegrar stöðu að öðru leyti.  

2.5 Unglingsárin 

Á unglingsárunum fara fram hve mestu breytingarnar á lífsleiðinni. Kynþroskinn 

hefst og er talið að þar með hefjist unglingsárin. Líkamsvöxturinn breytist með 

kynþroskanum, barnið verður að kynþroska einstakling. Persónuleikinn breytist til 

muna og mótast og krafan um aukið frelsi frá fullorðnu fólki eykst (Margrét 

Margeirsdóttir, 1979). Á þessum árum fær jafningahópurinn hlutverkið sem áður 

var í höndum fjölskyldunnar. Hegðunarmynstur, viðmið og skoðanir breytast hjá 

flestum unglingum og stór þáttur verður að öðlast frelsi frá uppalanda sínum 

(Kristín Björnsdóttir, 2003). Unglingar verða uppteknari við það að bera sig 

saman við jafnaldra sína og hafa jafningjar því mikil áhrif á bæði andlegan og 

félagslegan þroska hvers annars (Kristín Björnsdóttir, 2003).   

    

  Börn og ungmenni með þroskahömlun eru engin undantekning þegar 

kemur að kynþroskanum. Flestir ná kynþroska á aldrinum níu til fjórtán ára en hjá 

þroskahömluðum börnum getur hann hafist fyrr eða síðar oftast vegna ákveðna 

heilkenna (María Jónsdóttir, 2008).  Börn og ungmenni með þroskahömlun verða 

töluvert háðari umönnunaraðila sínum og viðhorfum þeirra og verður því  

sjálfsmynd barna og ungmenna oft fyrir miklum áhrifum, hvernig hún þróast og 

mótast. Billið á milli ófatlaðra ungmenna og foreldra þeirra verður oft breiðara á 

þessum árum, aðallega vegna þess hve sjálfstæð þau reyna að verða (Margrét 

Margeirsdóttir, 1979) og verður það oft til þess að bilið á milli ófatlaðra og 

fatlaðra ungmenna verður einnig stærra á þessum árum. Þetta má einnig rekja til 

þeirra aðgreiningar sem verður í samfélaginu til dæmis í tómstundatilboðum sem 

ekki henta fötluðum ungmennum (María Jónsdóttir, 2008).  

 

  

  María Jónsdóttir vitnar í kafla sínum um Unglingsárin í bókinni 

Þroskahömlun barna í lífsskeiðskenningu E.Eirikson (1968) og kenning J. Piaget 

(1959) og veltir fyrir sér hvað það sé sem gerir það að verkum að félagsþroski 

þroskahamlaðra barna þróist ekki með sama hætti og hjá ófötluðum börnum. Í 5. 

skeiði í kenningunum er aldurinn 12-14 ára og kallast það skeið sjálfstæði eða 

hlutverkaruglingur. Á þessu aldurskeiði byrjar barnið að skynja sjálfan sig sem 

sjálfstæðan einstakling og reynir að finna sér hlutverk. Hlutverk umönnunaraðila 

fer að hafa minna vægi í huga barnsins og hlutverk vinanna verður mikilvægara. 

Fötluð ungmenni hins vegar eiga ekki jafn mikið einkarými og verða oft 

félagslega einangruð og verður það til þess að þau missa af þeim mikilvægu 

tækifærum til þess að nálgast upplýsingar sem fara fram á milli jafninga, til dæmis 

varðandi félagslega hegðun og þess háttar (María Jónsdóttir, 2008).  

 

2.6 Samantekt 

Töluvert margar félagsmiðstöðvar starfa í Reykjavíkurborg og því misjafnt 

hvernig hver og ein starfar. Þrátt fyrir það er sama hugmyndafræði sem starfið hjá 

hverri félagsmiðstöð byggir á og er það hugmyndafræðin um barna- og 

unglingalýðræði. Þær starfa einnig allar samkvæmt 31. grein í barnasáttmála 

sameinuðu þjóðanna varðandi jafnan rétt allra barna til hvíldar og þátttöku í 

tómstundum ásamt starfsskrá skrifstofu tómstundamála með áherslu á að styrkja 

sjálfsmyndina, þjálfa samskiptafærni, bæta félagsfærni og efla samfélagslega 

virkni.  

 

  Kenningar um félagsmótun og þá sérstaklega þær sem Mead, Dewey og 

Arne Sjölund lögðu fram ríma við þær þroskabreytingar sem eiga sér stað á 

unglingsárunum. Unglingar fara að bera sig saman við jafnaldra sína og bæði 

andlegur og líkamlegur þroski tekur mikið stökk. Unglingar læra mikið af hvorum 

öðrum í samskiptum og athöfnum og því mikilvægt fyrir þroska þeirra að vera 

virkur þátttakandi í félagslífinu þar sem samkvæmt J. Dewey er lykilþáttur til þess 

að læra er að taka þátt (e. Learning by doing).  

 

  

  Megin tilgangur félagsmiðstöðva er því eins og hér segir sá að unglingar 

fái að njóta réttinda sinna er varðar tómstundatilboð og að unglingar fái að njóta 

sín sem einstaklingar. Tilgangur félagsmiðstöðvanna er einnig að efla  færni 

unglinganna í samskiptum, félagslegum aðstæðum og auka virkni til þátttöku í 

samfélaginu í von um að unglingarnir tileinki sér það.  

  3. Fræðilegur bakgrunnur 

Í þessum kafla er leitast við að dýpka skilning á fræðilegum hugtökum sem koma 

oft fyrir í umræðum um frítímastarf. Hugtakið tómstundir er skilgreint ásamt því 

hve mikilvægt er að stunda tómstundir og hvaða hindranir geta orðið til í 

tómstundastarfi. Einnig er gert skil á reynslunámi sem verður til á 

frístundavettvangi meðal annars og hve mikilvægt slíkt nám er fyrir þroskann. 

 

3.1 Skilgreining á hugtakinu tómstundir 

Samkvæmt orðabókum segir að hugtakið merki „frístund, stund eða tími þegar 

ekki þarf að gegna skyldustörfum“ (Árni Böðvarsson, 1982, Mörður Árnason, 

2002, Snara, e.d.). og samkvæmt íslenskri samheitaorðabók eru hugtökin 

frístundir, hjástundir, stundir og tóm samheiti tómstunda. Íslenska merking 

hugtaksins virðist ekki vera endanleg og má finna grein þar sem tekist er á um að 

skilgreina það. Samkvæmt grein Vöndu Sigurgeirsdóttur, lektor við Háskóla 

Íslands,  Skilgreining á hugtakinu tómstundir, eru tómstundir þær stundir sem 

einstaklingar líta á sem þeirra eigin frítíma og fari þær eftir þeirra eigin vali og 

hafi í för með sér ánægju og jákvæð áhrif. Hún telur hugtakið ekki vera aðeins orð 

sem hægt sé að skýra í orðabók, heldur hugsmíð. Hugsmíð sem hún telur hafa sína 

eiginleika, viðhorf, skoðun eða hegðun sem oft er óhlutbundin. Hegðun sem ekki 

sé hægt að sjá með berum augum og nefnir hún þunglyndi, sjálfsmynd og kvíða 

sem dæmi. Hún nálgast hugtakið eftir fimm mismunandi hliðum; tómstundir sem 

tími, athöfn, gæði, viðhorf og hlutverk. Í grein hennar kemur fram að ekki séu til 

margar íslenskar skilgreiningar um hugtakið tómstundir og leitast hún því við 

erlendar skilgreiningar sem hún færir yfir á íslensku. Vanda nefnir að hugtakið 

tómstundir eigi ekki samheitið frístundir þar sem þessi tvö hugtök eigi hvor sína 

eigin skilgreiningu (Vanda Sigurgeirsdóttir, 2010).   

 

  Grein Amalíu Björnsdóttur, Baldurs Kristjánssonar og Barkar Hansen 

fjallar um tómstundir barna á Íslandi. Þar taka þau fram að tómstundir séu 

skipulagðar á vegum félaga eða samtaka utan skólatíma í tómstundastarfi, 

íþróttum eða listum. Aðra skilgreiningu leggja þau á hugtakið frítími en hann 

sé tiltölulega frjáls og eftir eigin höfði.  

  Það er því ljóst að á íslenskri tungu er hugtakið erfitt til skilgreiningar 

og virðast ekki allir vera sammála merkingu þess. En grundvallaratriðin 

samkvæmt Vöndu (2010) eru þessi: 

 

 

     ,,Tómstundir eru athöfn, hegðun eða starfsemi sem á sér stað í frítímanum og 

flokkast   sem tómstundir að ákveðnum skilyrðum uppfylltum. Þau skilyrði eru að 

einstaklingurinn líti sjálfur á að um tómstundir sé að ræða. Að athöfnin, hegðunin eða 

starfsemin sé frjálst val og hafi í för með sér ánægju og jákvæð áhrif“.  

 

  Erlendir fræðimenn virðast eiga í svipuðum erfiðleikum  með 

skilgreininguna á hugtakinu en í grein Elizabeth Hall kemur fram að hugtakið 

tómstund sé erfitt að skilgreina vegna hve fræðisbundið hugtakið getur orðið. Hún 

vitnar hins vegar í tómstundafræðinginn Godbey, sem skilgreinir hugtakið á 

eftirfarandi vegu, „frelsi frá“ og „frelsi til“.  

  ,,Frelsi frá“ og „frelsi til“ er íslenska þýðingin af “freedom from” og 

„freedom to“ eins og Godbey skilgreinir tómstundir á enskri tungu hafa hvor sína 

mismunandi merkingu. „Frelsi frá“ vísar til frelsis frá þvingunum, þar með talið 

að vera ómeðvitað undir menningaráhrifum. "Godbey" vísar einnig til frelsis frá 

skyldum, vinnu eða öðrum verkum.  

  "Freedom to" vísar til frelsis einstaklings að gera það sem honum þóknast. 

Þar með talið, að vera frjáls frá fyrrgreindum hlekkjum. Þannig að, þátttaka í 

tómstundum þar sem einstaklingur finnur frelsi frá skyldum vinnunnar eða öðrum 

ábyrgðum og einnig þegar þeir finna frelsi til þess að velja á milli tómstunda. 

Getan að getað valið eða að velja á milli mismunandi tómstunda getur stuðlað að 

því að einstaklingi finnist hann vera við stjórn og sé með sjálfsákvörðunarrétt 

(Hall, e.d.). 

 

3.2 Mikilvægi tómstunda 

Mikilvægi tómstunda hefur margoft sýnt sig og hafa verið gerðar rannsóknir sem 

sýna þær niðurstöður. Rannsóknir hafa sýnt að tómstundir hafa til dæmis áhrif á 

þroska barna og ungmenna og velgengi þeirra í lífinu  (Amalía Björnsdóttir, o.fl., 

2009). Með tómstundum komast börn og ungmenni í ný félagsleg tengsl, þau fá 

ný hlutverk í lífinu og tækifæri á að þjálfa nýja færni sem síðar meir getur nýst 

þeim í því sem þau taka sér fyrir hendur (Ungdomsstyrelsen, 2008). Tómstundir 

auka lífsgæði, slökun og lífsgleði barna og ungmenna og er talið að með 

skipulögðu tómstundastarfi sé hægt að ná fram nauðsynlegum þroska með 

auknum samskiptum á milli jafnaldra sem skapast í starfinu auk annarra 

félagsþátta (Heaven, 2001). Jákvæð sjálfsmynd og félagsfærni í hópavinnu er einn 

helsti ávinningur af því sem uppbyggilegt og skapandi tómstundastarf getur gefið 

fyrir þroska einstaklinga (Law o.fl., 2006). Á unglingsárunum er það 

félagahópurinn sem hefur hve mest áhrif á hvorn annan og því gegnir hópurinn 

mikilvægu hlutverki og er þörfin mikil og töluvert sterkari en nokkru sinni fyrr til 

þess að umgangast jafnaldra og mynda tengsl við þá (Margrét Margeirsdóttir, 

1979). 

3.3 Hindranir í tómstundum fyrir fatlað fólk  

Í október 2011 var gefin út skýrsla sem fór yfir niðurstöður rannsókna sem gerð 

var á vegum Félagsvísindastofnun Háskóla Íslands. Í rannsókninni voru foreldrar 

fatlaðra barna og unglinga spurðir hvað væri það helsta sem hindraði börnin þeirra 

í þátttöku í tómstundastarfi eða félagslífi. Kom þar fram að algengasta hindrunin 

væri sú að þeim vantaði félagsskap til þess að gera tekið fullan þátt. 47 % foreldra 

svaraði að þetta væri oft/stundum  það sem hindraði þau mest.  Þar á eftir mátti 

líka mikið bera á þeirri hindrun um að börnunum þeirra vantaði meiri aðstoð, ekki 

væri nægilega margt starfsfólk til aðstoða þau eða þeim vantaði liðveislu. 36 % 

foreldra töldu þetta vera oft/stundum hindrun sem börnin þeirra mættu.  Um 25 % 

foreldra nefndu fjárhagsaðstæður vera hindrun og töldu tómstundatilboðin vera of 

dýr. Aðgengi og akstur á staðnum voru einnig nefnd sem hindrun en þó ekki nema 

af tæplega 15 % aðspurðra. Einnig voru 30% sem nefndu annað, en engar 

skýringar fylgdu því hverjar þær hindranir voru (Velferðarráðuneytið, 2011). 

  Samkvæmt þessum niðurstöðum ber mest á þeirri hindrun sem hlaut 47% 

að mati foreldra, rýr félagsskapur. Félagsskapur meðal jafnaldra hefur mikil áhrif 

á andlega og félagslegan þroska og getur því talist afar mikilvægur þegar kemur 

að þroskaframförum hjá fötluðum unglingum (Kristín Björnsdóttir, 2003).  

  Börn og ungmenni með fötlun standa oft ekki fyrir eigin vali og hafa 

niðurstöður rannsókna sýnt að það sé oftast í höndum foreldra þeirra að velja fyrir 

þau tómstundatilboð og einnig í þeirra höndum að virkja börnin sín áfram í 

tómstundaiðkun (Peterson og Narberg, 2007). Rannsóknir þeirra Danielsson og 

Holm-Persson (2004) hafa hins vegar leitt í ljós að oft eru það foreldrarnir sem 

standa í veg fyrir þátttöku barna sinna í skipulögðum tómstundastörfum. Ein 

helsta ástæðan er vegna óöruggis þeirra sjálfra, þar sem þau telja að oft sé ekki 

nógu vel  staðið að barninu þeirra, ekki sé nægileg umönnun eða aðstoð fyrir 

barnið. 

Börnin og ungmennin fá oft ekki tækifæri til þess að taka ákvarðanirnar sjálf en 

talið er að mikilvægt sé að gefa þeim það frelsi til þess að efla sjálfstraust þeirra 

og þar með auka vellíðan þeirra. 

  

  Takmarkanir í umhverfinu og viðhorf í samfélaginu geta oft staðið fyrir 

gerðum fatlaðs fólks, orðið þeim að hindrun. Þessar hindranir geta orðið til þess 

að fatlað fólk missir þau tækifæri og reynslu sem allir eiga að hafa jafn mikinn rétt 

á í samfélaginu. Viðhorf annarra gagnvart fötluðu fólki getur stafað af því að 

vitsmunalegi þroski fatlaðra barna helst ekki í hendur við líkamlegan þroska þess 

sem getur haft áhrif á framkomu annarra, til dæmis þegar komið er fram við 

unglinga sem börn. Umhverfið getur einnig hindrað þátttöku fatlaðra barna og sá 

þáttur að þau eru undir meiri ummönnun og ná því oft ekki að læra af umhverfinu 

sínu eða  þroska með sér þá þætti sem öðrum þykja sjálfsagðir. Fötluð börn eru 

einnig oft háð persónulegri umönnun,  svo sem við líkamlegri umhirðu og verður 

það til þess að einkarými þeirra skerðist. Það getur leitt til félagslegrar 

einangrunar og fá því sjaldnar tækifæri á að vera með jafnöldrum sínum og njóta 

ýmissa tilboða sem þeim er í boði (María Jónsdóttir, 2008). 

 

 

3.4 Reynslunám og þroski 

Þegar talað er um reynslunám er ekki annað hægt en að skyggnast yfir verk John 

Dewey. Hann var heimspekingur, þekktur fyrir stefnu sína um pragmatisma eða 

verkhyggju eins og stefnan er kölluð hér á landi. Stefna þessi byggir á að reynsla 

eða skynjun sé formálið að þekkingarleit (Ólafur Páll Jónsson, 2011). Reynsla var 

eitt af grundvallarhugtökum í allri heimspeki að Deweys mati og þótti sér í lagi 

grundvallarhugtök í allri umfjöllun um inntak, eðli og markmið menntunar. Einnig 

telur hann reynslu vera grundvallaratriði þegar kemur að menntun, lýðræði og 

mótun sjálfsins (Ólafur Páll Jónsson, 2010). Hann hafði þó varann á þegar hann 

tók svo til orða þar sem vissi hve tvíræðið hugtakið reynsla væri. Hann tók til 

dæmis svo til orða þegar hann talaði um reynslu:  

 

,,Sú skoðun að öll sönn menntun eigi sér stað með tilstyrk reynslu merkir ekki að öll 

reynsla stuðli að sannri eða jafngóðri menntun. Reynsla og menntun verða ekki beinlínis 

lagðar að jöfnu“ (Gunnar Ragnarsson þýddi, 2000). 

Dewey fjallaði að mestu um reynslu í menntun og skólastarfi en þrátt fyrir það er 

vel hægt að nýta hugmyndafræði hans á sviði tómstunda og frítíma. Kjörorðin ,,að 

læra af reynslunni“  eða „learning by doing“ er heldur ríkjandi í kenningum hans.  

Í bókinni hans Democracy and Education (Lýðræði og menntun) kemur fram 

skilgreiningin um þá virku og óvirku reynslu, en það er ákveðið ferli sem hver 

sem er getur upplifað hvar sem er. Hann útskýrir þetta svohljóðandi: 

 ,,Eðli reynslu verður einungis skilið með því að hafa í huga að hún felur í sér bæði 

virkan og óvirkan þátt sem tvinnast saman á sérstæðan hátt. Hinn virki þáttur 

reynslunnar felur í sér að reyna. Hinn óvirki þáttur felur í sér að vera fyrir einhverju. 

Reynslan felur í sér athöfn gagnvart einhverju, maður gerir eitthvað með það; síðan 

verður maður fyrir eða undirgengst afleiðingarnar. Maður aðhefst eitthvað gagnvart 

einhverju sem aftur gerir eitthvað við mann á móti; þannig er hin sérstæða samþætting“ 

(Jóhanna Einarsdóttir þýddi, 2010). 

Þessi orð Deweys er vel hægt að yfirfæra á þá reynslu sem einstaklingar fá í 

tómstunda- og frítímastarfi. Þess konar reynsla sem þar gefst getur haft stórleg 

áhrif á félagsþroskann. Færni þess að geta átt í samskiptum, lesið í aðstæður, 

látbragð og orðatiltæki og að geta tileinkað sér þær óskrifuðu reglur í samfélaginu 

byggist á félagsþroskanum (Ingibjörg Georgsdóttir, 2008). 

3.5 Þróunarverkefni 

Kafli þessi er stutt umfjöllun um tvö þróunarverkefni sem ég vann á sjötta misseri 

á þriðja ári í þroskaþjálfafræðum. Verkefnin styðjast við það efni sem fjallað er 

um í ritgerð þessari og er hugmynd mín að henni einnig sprottin upp vegna 

þessara verkefna þrátt fyrir að vettvangsstaðir séu ekki þeir sem umfjöllunarefnið 

ræðir um en þó báðir á sviði frístunda. 

Þróunaráætlun fyrir frístundaheimili 

Í gegnum þroskaþjálfanámið lærum við nemendurnir hvaða merking stendur á 

bakvið hugtakið snemmtæk íhlutun. Með snemmtækri íhlutun er átt við þegar 

gripið er strax til aðgerða varðandi einhvers konar þroskafrávika eða skerðingar 

og í von um betri þroskaframvindu (Tryggvi Sigurðsson, 2003).  Hugtakið leiðir 

þó til allra fyrstu ára barnsins en að mínu mati er hægt að notast við þessa hugsun 

við allar nýjar aðstæður í lífi barna.  

   

  Við nemendur á þriðja ári, sjötta misseri á þroskaþjálfabraut fengum það 

verkefni í hendur að gera þróunarverkefni til hagsbóta á væntanlegum 

starfsvettvang. Mér ásamt tveimur samnemendum mínum þeim Helgu Gestsdóttur 

og Margréti Ósk Guðbergsdóttur datt í hug að gera þróunarverkefni sem tengdist 

einstaklingsmiðun á frístundaheimilum barna á aldrinum 6-9 ára. Hugmyndin var 

sú að hvert og eitt barn á frístundaheimilinu fengi sína einstaklingsáætlun þar sem 

kæmu fram styrkleikar, veikleikar og áhugasvið barnanna. Með þeim væri síðan 

hægt að rýna betur í hvert og eitt barn og jafnvel nýta styrkleika eins barns til þess 

að hífa upp annað barn þar sem veikleikar þeirra væru sem mestir. Hugmynd að 

þessu var til dæmis með hópastarfi. Þá yrðu börn valin saman í hóp eftir styrk- og 

veikleikum í von um að börnin gætu lært hvert af öðru og styrkst í leiðinni. Hér 

myndu börnin einnig læra hugmyndafræðina sem liggi á bakvið hópastarf, eða að 

minnsta kosti verða meðvituð um hugmyndina sem lægi á bakvið það. Þegar í 

félagsmiðstöð síðar væri komið væru börnin vön þessu formi aðgerða og því 

tilbúin til þess að haga starfi félagsmiðstöðvarinnar að einhverju leyti eftir þeim.   

 

 

Meistaranámskeið  

Á sjötta misseri í grunnnámi þroskaþjálfafræða velja nemendur sér vettvangsstað 

til þess að eyða átta vikum  til að auka við reynslu og þekkingu. Minn 

vettvangsstaður var upp á Akranesi í frístundaklúbb sem heyrir undir 

frístundamiðstöðina Þorpið. Frístundaklúbburinn er í boði fyrir börn og unglinga á 

aldrinum 10-16 ára með fötlun.  

  Á mínum vettvangstíma þróuðum við leiðbeinandi minn, Ruth Jörgensen 

ásamt iðjuþjálfanum Dagný Hauksdóttur námskeið sem var kallað  

Meistaranámskeið. Því var ætlað unglingunum í frístundaklúbbnum með þau 

helstu markmið að vera með kennslu í hegðun, samskiptum og félagsfærni. Á 

þeim tíma sem ég var náðum við að taka fyrir einn þátt og var það partur af 

samskiptum. Til móts við okkur fengum við hóp af ófötluðum unglingum í von 

um að fötluðu unglingarnir myndu fremur tileinka sér þá þætti sem teknir voru 

fyrir í gegnum jafnaldra. Hlutverk ófötluðu unglinganna var að sýna fötluðu 

unglingunum hvernig rétt eigi að standa að samskiptum og létu þau einnig æfa sig. 

Reynslunám í anda Dewey var haft í huga við gerð námskeiðsins ásamt 

hugmyndafræðinni sem býr að baki hópastarfs. Í þessu tilviki virtust kenningar J. 

Dewey um félagsmótun skila sér, þar sem fötluðu unglingarnir lærðu heilmikið af 

reynslunni og teljum við að með því að láta jafningja þeirra eiga í hlut hafi sú 

reynsla setið betur eftir hjá þeim. 

 

  4. Framkvæmd rannsóknar  

Í þessum kafla verður gerð grein fyrir framkvæmd rannsóknarinnar.  M arkmið og 

rannsóknarspurningar sem hafðar voru til viðmiðunar í viðtölunum munu koma 

fram. Stutt umfjöllun um þátttakendur, undirbúning, framkvæmd, skráningu og 

úrvinnslu er einnig að finna í kaflanum ásamt réttmæti og áreiðanleika 

rannsóknarinnar.  

4.1 Markmið og rannsóknarspurningar 

Markmið þessa rannsóknarverkefnis var að leita eftir viðhorfum ófatlaðara 

ungmenna um þátttöku fatlaðra ungmenna. Einnig var leitast eftir að heyra þeirra 

hugmyndir um hvernig hægt væri að gera félagsstarfið aðgengilegra fyrir fötluð 

ungmenni, hvort einhverjar hindranir stæðu frammi fyrir þær og hvernig hægt sé 

að koma í veg fyrir þær. 

   

  Þær rannsóknarspurningar sem viðtölin byggðust á áttu að varpa fram 

viðhorfum viðmælenda og þeim hindrunum sem mögulega myndast í almennu 

félagsstarfi fyrir fötluð ungmenni.  

Eftirtaldar spurningar voru notaðar sem lykilspurningar í viðtölunum:  

 

 Hver eru ykkar viðhorf gagnvart unglingunum með fötlun í félagsmiðstöðinni 

ykkar? 

 

Hvaða hindranir, ef einhverjar, sjáið þið verða í vegi fyrir þeim ? 

 

Hvaða tillögur hafið þið sem gætu nýst í að koma í veg fyrir hindranirnar? 

 

4.2 Þátttakendur og undirbúningur 

Þátttakendur voru nemendur úr nýlega sameinuðum grunnskóla. Unglingadeildir 

þriggja grunnskóla voru sameinaðar í einn haustið 2012 og þar með voru þrjár 

félagsmiðstöðvar sameinaðar í eina sama haust. Í einum af þessum skólum var 

áður einhverfudeild sem nú er í sameinaða skólanum. Valið á þátttakendum 

rannsóknarinnar var gert af starfsmönnum félagsmiðstöðvarinnar. Þátttakendurnir 

samanstóðu af fjórum ungmenninum á aldrinum 15-16 ára og fjórum á aldrinum 

14-15 ára. Viðtölin voru fjögur talsins og tveir í hverjum hóp. 

  Í upphafi hafði ég samband við verkefnisstjóra þessarar tilteknu 

félagsmiðstöðvar til þess að fá leyfi til  að koma og taka viðtöl. Eftir að hafa 

fengið leyfi sendi ég honum ástæðu og markmið viðtalanna og þar eftir var farið í 

að finna viðmælendur fyrir mig. Ég ákvað að taka þessa félagsmiðstöð fyrir vegna 

þessara breytinga sem urðu um síðastliðið haust og því forvitnilegt að heyra hvort 

munur væri á svörum þeirra sem voru vön að umgangast fötluð ungmenni í 

félagsmiðstöðinni sinni og þau sem voru það ekki. Allir viðmælendur koma ekki 

undir réttum nöfnum í eftirfarandi texta og einnig ekki félagsmiðstöðin, enda fulls 

trúnaðar gætt.  

4.3 Framkvæmd  

Eftir að hafa tekið viðtölin tók ég þau saman og punktaði niður það sem viðtölin 

áttu sameiginlegt, viðhorf viðmælenda minna ásamt jafnaldra þeirra og þá punkta 

um þær hindranir sem koma í veg fyrir þátttöku fatlaðra unglinga. Margt 

sameiginlegt kom út úr viðtölunum fjórum og eru niðurstöðurnar því ákveðin 

samantekt úr öllum viðtölunum.  

4.4 Skráning og úrvinnsla ganga  

Ég notaðist við form opinna viðtal og fékk þannig fram þau svör sem ég var að 

leitast eftir. Ég gat stýrt samtalinu en samt sem áður leyft viðmælendum mínum 

að tjá skoðanir sínar á opinskáan hátt. Hvert viðtal tók um um 20 mínútur og voru 

þau tekin um miðjan mars mánuð og aftur í byrjun apríl mánaðar 2013. Viðtölin 

fóru fram í félagsmiðstöð ungmennanna, sem er vettvangurinn sem rannsóknin 

fjallar um. Ég undirbjó spurningar sem leiða að rannsóknarspurningu minni áður 

en viðtölin hófust ásamt því að spyrja út frá svörum viðmælenda minna. 

4.5 Réttmæti og áreiðanleiki rannsóknar 

Átta þátttakendur tóku þátt í rannsókn minni. Þar af voru fjórir þáttakendur 15-16 

ára og fjórir 14-15 ára. Þátttakendur mínir voru nemendur í nýlega sameinuðum 

grunnskóla en það sem að var ólíkt var að hver hópur innihélt ungmenni úr áður 

sitthvorri félagsmiðstöðinni og þar með sitthvora reynsluna á 

félagsmiðstöðvarstarfi. 

 

5. Niðurstöður rannsóknar 

Eftir að hafa rýnt í niðurstöður hvers og eins viðtals kom það í ljós að þrátt fyrir 

mismunandi aldurshópa voru svörin sláandi lík og mátti finna sameiginlegan þráð 

í öllum fjórum viðtölunum. 

 Yngri hóparnir höfðu aðeins minna að segja og höfðu þrengri sýn á starfi 

félagsmiðstöðvarinnar á meðan eldri hóparnir hugsuðu meira „út fyrir rammann“ 

til dæmis þegar kom að því að rökstyðja ákveðna punkta sem þau tóku fram.  

 

5.1 Niðurstöður 14-15 ára ungmenna 

Eftir að hafa rætt við tvo hópa á þessu aldursreyki kom í ljós að það væru almennt 

góð viðhorf gangvart fötluðum ungmennum sem eru meðal þeirra í 

félagsmiðstöðinni.   Þrátt fyrir það kom þó í ljós að að þeirra mati væru þó 

hindranir á borð við gagnrýni, vanþekkingu og hræðslu.  

 

  Viðhorfin virtust vera hálf tvískipt. Ungmennin töldu bæði vera jákvæð og 

neikvæð viðhorft gagnvart þessum hópi og nefndu ýmis atriði. Til dæmis kom 

fram að þeim þætti ekkert öðruvísi að vera í kringum þennan hóp af krökkum 

heldur en öðrum. Þau væru bara alveg eins og ættu sama rétt á að vera í 

félagsmiðstöðinni. Flestir væru almennilegir við þennan hóp og gott andrúmsloft 

væri í félagsmiðstöðinni. Aftur á móti kom einnig fram að þessi hópur væri heldur 

útundan, þar sem þau væru svo lítið með árganginum í skólanum og því þekktu 

þau fáir. Tilfelli verða einnig að önnur ófötluð ungmenni í félagsmiðstöðinni geri 

grín af fötluðu ungmennunum.  

 

                      „Hlægja af þeim en ekki með þeim“ orðaði ein stúlkan.  

 

  Hindranir láta einnig sjá sig og töldu þau þær oftast verða vegna þess að 

þessi tiltekni hópur kynnist aldrei ungmennahópnum vegna hve lítið þau tilheyra 

hópnum í skólanum. Það hitti aldrei fötluðu ungmennin og því erfitt að kynnast 

þeim.  

 

„Þau eru eiginlega ekkert með okkur inn í tímum og við hin kynnumst flest 

þannig“ sagði ein stúlkan. 

Einnig var nefnt að hópurinn hafi aldrei fengið neina fræðslu um hvernig ætti að 

bregðast við ýmsum afbrigðilegum hegðunum sem fötluðu ungmennin sýndu. 

Fræðsla um til dæmis einhverfu væri ekki nægilega góð þar sem ekki væri farið 

yfir hvernig maður kæmi til móts við þessi ungmenni hvað varðar félagsleg 

samskipti og þess háttar.  

   Er rætt var um lausnir á hindrunum sem þessum komu aðallega fram að 

meira mætti vera um hópeflisleiki, það mætti skipta unglingahópnum öllum upp í 

hópa og haft einhvers konar leiki sem kæmu hópunum betur saman. Einnig bjó 

lausn í því að fræða fötluðu ungmennin betur um starf félagsmiðstöðvarinnar og 

fá önnur ungmenni til þess að tala meira við þau og bjóða þeim að vera með í 

athöfnum sem eiga sér stað í félagsmiðstöðinni. 

 

5.2 Niðurstöður 15-16 ára ungmenna 

Eins og segir voru niðurstöður eldri hópsins alls ekki svo frábrugðar yngri 

hópsins. Almennt voru viðhorfin góð en þó alltaf einhverjir sem sýndu fötluðu 

ungmennunum óvirðingu. Hindranir eru til staðar að þeirra mati en þó ekki 

margar og hægt er að koma í veg fyrir þær. 

  Viðhorfin voru eins og segir, almennt góð. Fötluðu ungmennin voru talin 

vera bara venjuleg ungmenni fyrir flestum þrátt fyrir ýmis frávik. Ófötluðu 

ungmennin töldu sig læra mikið á því að vera með þeim í skóla og félagsmiðstöð 

og þau hefðu mikil áhrif á þau sjálf. Flest allir væru orðnir vanir að umgangast 

fötluð ungmenni en þó nokkrir sem hræddust eða voru smeyk við suma aðila. 

Ungmennin töldu það stafa af vanþekkingu. Ungmennin í viðtalinu töldu fötluðu 

ungmennin einnig fúnkera betur í félagsmiðstöðinni heldur en í skólanum. 

  

 Helstu hindranirnar voru þær hve mikil vanþekking væri meðal 

ungmennanna og engin nægilega góð fræðsla hefði verið varðandi hóp 

ungmennanna með fötlun. Aðspurð hvers vegna fötluðu ungmennin væru ekki 

meðal vinahópanna sem væru í félagsmiðstöðinni voru svörin sú að þau væru svo 

einangruð í skólanum og það væru engin bein samskipti við almenna bekkinn sem 

þau tilheyrðu og því erfitt að mynda vinatengsl við þau. 

„Þau eru of mikið krakkarnir á sérdeildinni frekar en heldur enn einhverfu 

krakkarnir í árganginum“  

 Einnig tóku þau fram að samskiptahæfileikar þeirra væru minni og að þau myndu 

ekki „fúnkera í stabílum vinahópum“. Dagskrá félagsmiðstöðvarinnar var síðan 

nefnd í lokin og að hún væri ekki nægilega víðtæk. 

  

  Þær lausnir sem komu fram voru þær að fötluðu ungmennin væru meira 

með árganginum sínum í skólanum. Kæmu meira inn í bekkina og fengu stuðning 

í frímínútum til þess að koma sér inn í hópa. Betri fræðslu mætti færa 

ungmennunum sem sækja félagsmiðstöðina sem gæti aukið vitund þeirra varðandi 

hvernig eigi að hafa samskipti við fötluðu ungmennin.  

 

„Fólk bara veit ekki hvort og hvernig það á að eiga í samskiptum við fötluð 

ungmenni og það er erfitt að ætla að gera eitthvað ef þú veist ekki hvort þú ættir 

að gera eitthvað“ orðaði ein stúlkan 

„Þetta er ekki það að þau (ófötluðu ungmennin) vilji ekki gera eitthvað heldur 

svona að þau vita ekki hvað þau eiga að gera“  orðaði einn drengurinn 

 

Undir lokin kom fram að það mætti koma til móts við alla hópana í 

félagsmiðstöðinni með því að gera dagskrána víðtækari svo að hún myndi henta 

öllum.  

 

 

6. Umræða og samantekt  

Eins og segir í byrjun kafla 5 voru niðurstöður allra hópanna sláandi líkar. Megin 

áherslan var þó ekki sú sama í öllum hópunum hvað virtist vera að hindra fötluð 

ungmenni hvað mest í félagsmiðstöðinni. Yngri hóparnir töldu það vera vegna hve 

lítið ófötluðu ungmennin þekktu fötluðu ungmennin en eldri hóparnir hve lítil 

þekking og skilningur væri á hugtakinu fötlun og þá sérstaklega einhverfu. Með 

því áttu þau að fólk væri ekki jafn tilbúið að taka skrefið til þess að bjóða þeim 

með í ýmsa leiki og þess háttar, því að þau vissi einfaldlega ekki hvernig þau áttu 

að tala við einhverfa unglinga. 

  Hóparnir fjórir höfðu það eitt sameiginlegt að allir töluðu þeir um hve 

einangraður hópur fötluðu ungmennana væru í skólanum. Þau væru í sérdeild og 

lítið væri um það að þau kæmu inn í tima með almenna bekknum sínum. Allir 

hóparnir töluðu um hve mikilvægt það væri að vera með bekknum sínum í 

kennslustundum af því að þar væri besta tækifærið á að kynnast hvort öðru.  

 

  Ef litið er aftur á kaflann er snýr að almennu starfi í félagsmiðstöðvum 

kemur þar fram að í félagsmiðstöðvum Reykjavíkurborgar séu hópastörf í boði 

sem hafa sýnt sig vera áhrifarík störf er varðar samskiptahæfni. Samkvæmt 

niðurstöðunum úr viðtölunum má sjá að ein helsta hindrun fatlaðra unglinga til 

þátttöku í félagsmiðstöðinni er þau litlu tengsl sem þau eiga við jafningja sína. 

Samkvæmt heimasíðu Reykjavíkuborgar er sagt frá sértæku hópastarfi sem 

félagsmiðstöðvar eiga að bjóða upp á með því markmiði að vinna með 

einstaklinga innan hópsins sem þurfa að styrkja sjálfsmyndina og efla samskipta- 

og félagsfærni, meðal annars. Með auknu hópastarfi væri því hægt að vinna að 

þessum markmiðum með vonandi góðum eftirmálum.  

 

  Fyrsta undirmarkmið þessarar rannsóknarritgerðar var að leitast eftir 

svörum um hvaða lög kveða um réttindi barna og unglinga til þátttöku til 

tómstunda og hver séu þeirra réttindi. Lög um málefni fatlaðs fólk greina það að 

jöfn réttindi séu til almennrar þátttöku og eiga börn með sérþarfir rétt á stuðning 

ef svo þarfnast. Samkvæmt lögum og barnasáttmálanum er ekki afturkvæmt að 

börn eigi að geta notið tómstundatilboða á borð við starf í félagsmiðstöðvum án 

nokkurra hindranna. Ef litið er aftur á móti á annað undirmarkmiðið þar sem 

leitast er eftir svari um hvernig almennt félagsmiðstöðvarstarf virkar og hver 

hugmyndafræðin sé á bakvið starfið má sjá að tekið er tillit til þeirra barna og 

unglinga sem þurfa stuðning að sækja. Þau börn og unglingar sem eiga erfitt með 

að finna sig í almennum unglingahópi, jafnvel vegna fötlunar sinnar, eiga að hafa 

það tækifæri að geta tilheyrt hópi með ákveðinni hugmyndafræði sem gildir með 

hópastarfi í félagsmiðstöðvum. Spurning er þó hvort það sé farið eftir þessari 

hugmyndafræði, hvort þetta standi aðeins á blaði en ekki í orði. Samkvæmt 

niðurstöðum viðtalanna virðist sem að hugmyndafræðin sem Reykjavíkurborg 

gefur út sé ekki notuð, að minnsta kosti ekki þegar kemur að hópastarfinu. Þó má 

ekki af því líta að viðmælendur mínir virtust vera vel meðvituð um fötluðu 

unglingana sem eru með þeim í félagsmiðstöð og voru flest sammála um það að 

það mætti vera meira unnið með að mynda félagsleg tengsl við þann hóp af 

unglingum við restina af unglingahópnum.  

  Til þess að dýpka skilning minn á þessum vettvang bætti ég við 

fræðilegum bakgrunni sem snýr að þessu starfi. Hugtakið tómstundir veitir manni 

betri sýn á hvers konar starf í félagsmiðstöðvum er og skilur eftir sig betri skilning 

um mikilvægi þess að stunda tómstundir. Tómstundir eru ekkert síðri þegar kemur 

að fötluðu fólki, mikilvægi þeirra hefur jafnvel meira gildi í þeirra lífi. Með góðu 

skipulagi er hægt að ná fram miklum framförum í félagslegum þroska. Með 

reynslunámi er til dæmis hægt að vinna heilan helling með félagslegan þroska ef 

vel er að skipulagi komið.  

  Með þróunarverkefnunum sem ég vann náði ég einnig að dýpka skilinginn 

minn og þá aðallega með því að bæta við mig þeirri reynslu að skipuleggja 

aðferðir sem nýtast til þess að styrkja félagslegan þroska barna og unglinga. Bæði 

verkefnin virtust koma sér vel í þeim efnum en vinnan við hvoru tveggja þyrfti að 

vera töluvert markviss og vel skipulögð til þess að ná fram settum markmiðum. 

 

  Þegar yfir allt er litið ætti aðgengi fyrir fatlaða unglinga að vera óhindrað 

þegar kemur að lögum og réttindum fatlaðs fólks. Hugmyndafræði 

félagsmiðstöðva segir einnig að þær séu kjörin vettvangur fyrir eflandi 

félagstengsl, færni í samskiptum og félagslegum aðstæðum. Það virðist því vera 

undir hverri og einni félagsmiðstöð hvernig stuðlað séð að þessum málum. 

 

 

 

 

 

 

 

 

 

 

Lokaorð 

Með lokaverkefni þessu hef ég leitast eftir að skilgreina starf félagsmiðstöðva 

með réttindi fatlaðra ungmenna til þátttöku að leiðarljósi. Tilgangur minn var að 

beina ljósi á þau réttindi sem lagagerðir og sáttmálar láta í ljós varðandi 

tómstundastarf fyrir fötluð ungmenni ásamt því að kryfja hinn fræðilega bakgrunn 

sem starfið í félagsmiðstöð hefur að geyma. Með niðurstöðunum úr viðtölunum 

vona ég að ljósinu sé beint að þeim þáttum sem betur mættu fara í 

félagsmiðstöðum til að stuðla að aukinni þátttöku fatlaðra ungmenna.  

  Ég hef lært mikið og fræðst um vettvang tómstunda og séð að hann er engu 

síðri sem starfsvettvangur fyrir þroskaþjálfa. Verkefnið hefur opnað fyrir mér nýja 

sýn á starfi félagsmiðstöðva og á því faglega starfi sem þar fer fram. Með áherslu 

á þann hóp ungmenna sem standa höllum fæti í félagslífinu hef ég mikla trú á að 

þessi vettvangur nýtist þeim best til þess að styrkja félagsþroska sinn.  

  Enn og aftur þakka ég fyrir alla þá aðstoð sem ég fékk við gerð þessara 

verkefnis. Vilborg Jóhannsdóttir, leiðbeinandi minn, sem studdi vel við mig í 

gegnum verkefnið, starfsfólk félagsmiðstöðvarinnar, viðmælendur mínir og aðrir 

sem sýndu mér þolinmæði og stuðning.  

